
“Dan sesungguhnya engkau [wahai Nabi Muhammad #] berada di

atas akhlak yang sangat agung.”



Kepada kedua ayahanda dan bonda: Hj Jalil Omar and Hapisah
Ismail,

dan seluruh ahli keluarga,

Kepada isteri yang dikasihi: Suraiya Osman,
serta anak-anak yang tercinta: Abdurrahman al-Munib, Maryam al-
Safiyyah, Sara al-Ameena, Ibtisam al-Nafeesa dan Muhammad al-
Habib.

Segala puji bagi Allah Tuhan sekalian alam. Selawat dan salam ke
atas junjungan besar Nabi Muhammad #, ahli keluarga Baginda,
para sahabat Baginda serta seluruh mereka yang mengikuti
petunjuk Baginda hingga ke Hari Kiamat.

Amma ba‘d:

Dengan penuh rasa syukur ke hadrat Allah Taala, Wisdom
Publication berbesar hati menerbitkan buku “40 Hadis Kemuliaan
Akhlak Rasulullah #”, sebuah karya yang menghimpunkan hadis-
hadis pilihan berkaitan keindahan akhlak, kelembutan peribadi,
kasih sayang, tawaduk serta keagungan budi pekerti Rasulullah .
Buku ini merupakan terjemahan dan ulasan terhadap karya seorang
ulama besar Ahli Sunnah Wal Jamaah, iaitu al-"'Allamah al-Qadr al-
Shaykh Yusuf al-Nabhant, yang terkenal dengan kecintaan beliau
ternadap Rasulullah # dan khidmatnya dalam menghimpunkan
khazanah hadis serta manaqib Baginda .

Pada zaman yang menyaksikan pelbagai cabaran akhlak,
keruntuhan adab dan kekeliruan nilai dalam masyarakat, keperluan
untuk kembali mengenali keperibadian Rasulullah #% menjadi
semakin mendesak. Sesungguhnya, pembaikan umat tidak akan
berlaku hanya dengan penguasaan ilmu semata-mata, tetapi
memerlukan penghayatan akhlak yang diasaskan oleh wahyu dan
dicontohkan secara sempurna oleh Baginda . Firman Allah Taala

(Al-Qalam:4):

“Dan sesungguhnya engkau [wahai Nabi Muhammad ] berada
di atas akhlak yang sangat agung.”

Buku ini bukan sekadar menghimpunkan hadis-hadis tentang
akhlak Rasulullah #, bahkan turut memperkenalkan pembaca
kepada kedudukan akhlak dalam Islam, hubungan erat antara iman
dan akhlak, serta beberapa pengajaran praktikal yang boleh
diterapkan dalam kehidupan seharian. Penyusunan yang




sistematik, terjemahan yang mudah difahami serta ulasan yang
ringkas menjadikan karya ini sesuai untuk bacaan umum, pengajian
halaqah, usrah, institusi pendidikan dan pengajian berkitab.

Pihak penerbit merakamkan setinggi-tinggi penghargaan kepada
Dr. Abdullaah Jalil atas usaha menterjemah, menyemak dan
mengulas karya yang berharga ini. Semoga segala usaha ini
diterima sebagai amal soleh yang berpanjangan dan menjadi
saham akhirat yang berkekalan.

Akhirnya, kami berdoa semoga buku ini menjadi sebab
bertambahnya kecintaan umat Islam kepada Rasulullah #, serta
mendorong pembaca untuk mencontohi akhlak Baginda #« dalam
setiap aspek kehidupan. Mudah-mudahan kita semua dihimpunkan
bersama Baginda £ di syurga yang penuh kenikmatan.

PRAKATA PENULIS

Segala puji bagi Allah Taala yang telah mengurniakan kepada kita
nikmat iman, Islam, ilmu dan kecintaan kepada penghulu sekalian
makhluk, Nabi Muhammad #. Selawat dan salam yang tidak
terningga buat Baginda #, ahli keluarga Baginda, para sahabat
Baginda serta seluruh umat yang mengikuti sunnah Baginda hingga
ke akhir zaman.

Amma ba‘d:

Buku yang berada di tangan para pembaca ini merupakan
terjemahan dan ulasan ringkas terhadap sebuah risalah yang
menghimpunkan empat puluh hadis berkenaan kemuliaan akhlak
Rasulullah #, karya al-"Allamah al-Qadi Yusuf al-Nabhani. Karya ini
dipilih kerana kandungannya vyang sangat penting dalam
memperkenalkan keindahan peribadi Rasulullah # melalui riwayat-
riwayat hadis oleh para ulama muktabar.

Sesungguhnya, mengenali Rasulullah #% bukan sekadar
mengetahui sejarah kehidupan Baginda, bahkan lebih utama ialah
memahami akhlak, adab dan keperibadian Baginda yang menjadi
contoh terbaik bagi seluruh manusia. Allah Taala telah mengangkat
kedudukan akhlak Baginda dengan firman-Nya (Al-Qalam:4):

PR AR P A
oo Gl 5 2053

“Dan sesungguhnya engkau [wahai Nabi Muhammad ] berada
di atas akhlak yang sangat agung.”

Ayat yang mulia ini sudah memadai sebagai bukti bahawa
Rasulullah # merupakan manusia yang memiliki akhlak paling
sempurna. Justeru, para ulama sentiasa memberikan perhatian
yang besar terhadap hadis-hadis yang menerangkan sifat, shama’il,
adab dan akhlak Baginda  kerana ia merupakan jalan yang paling
dekat untuk menumbuhkan rasa cinta kepada Rasulullah .

Penulis berpendapat bahawa salah satu cabaran terbesar umat
Islam pada zaman ini ialah berlakunya pemisahan antara ilmu dan
akhlak. Tidak sedikit manusia yang memiliki maklumat yang luas
tetapi kurang menzahirkan kelembutan, kasih sayang, tawaduk,




kesabaran dan hikmah dalam pergaulan. Sedangkan Rasulullah
telah menunjukkan bahawa kejayaan dakwah Baginda bukan
sahaja kerana mukjizat dan hujah yang kuat, bahkan kerana
kesempurnaan akhlak Baginda yang berjaya menawan hati
manusia.

Hadis-hadis yang terkandung di dalam buku ini memperlihatkan
pelbagai dimensi keindahan akhlak Rasulullah #. Antaranya sifat
pemurah, kasih sayang terhadap kanak-kanak, kemesraan
terhadap para sahabat, sikap tawaduk, kesederhanaan hidup,
kesediaan membantu orang lain, sifat pemaaf, kelembutan dalam
menegur, penghargaan terhadap hadiah serta keprihatinan
terhadap golongan yang lemah. Kesemua sifat ini membentuk
gambaran yang lengkap tentang keperibadian insan yang paling
dicintai oleh Allah Taala.

Dalam menyediakan buku ini, penulis berusaha mengekalkan
maksud asal teks Arab, melakukan semakan terhadap sumber
hadis yang dinukilkan, menambah beberapa nota penjelasan serta
menyusun kandungannya agar lebih mudah dibaca dan
dimanfaatkan oleh masyarakat umum. Walau bagaimanapun,
segala kekurangan dan kelemahan yang terdapat dalam karya ini
adalah daripada diri penulis sendiri, manakala segala kebaikan dan
manfaatnya adalah semata-mata daripada limpah kurnia Allah
Taala.

Penulis merakamkan penghargaan kepada kedua ibu bapa, ahli
keluarga, para guru, para mashayikh, sahabat-sahabat serta semua
pihak yang sentiasa memberikan dorongan dan doa dalam usaha
menyebarkan ilmu. Semoga Allah Taala membalas segala jasa
mereka dengan sebaik-baik ganjaran.

Akhir kata, penulis berdoa semoga buku yang sederhana ini
menjadi sebab bertambahnya kecintaan kita kepada Rasulullah iz,
menghidupkan sunnah Baginda dalam kehidupan seharian serta
mendorong kita untuk menghiasi diri dengan akhlak yang mulia.
Mudah-mudahan Allah Taala mengurniakan kepada kita taufik
untuk meneladani Rasulullah # dan menghimpunkan kita bersama
Baginda di syurga Firdaus yang tertlnggl

Dr. Abdullaah Jalil
Dar Al-Salam NSV, Nilai, Negeri Sembilan
1 Muharram 1448H / 17 Jun 2026M

PENGENALAN PENGARANG KITAB

Dengan nama Allah, yang Maha Pemurah (Luas Rahmat-Nya),
lagi Maha Mengasihani (Yang Mengkhususkan Rahmat-Nya bagi
Sesiapa Yang Dia Kehendaki)

Selawat dan Salam buat junjungan kita Saidina Muhammad &,

penghulu para Rasul dan Nabi &2, serta ahli keluarga dan para

sahabat Baginda & yang dikasihi lagi dihormati.

(25D

-

Adapun selepas itu:




PENULIS DAN PENTERJEMAH

Dr. Abdullaah Jalil merupakan pensyarah kanan di Fakulti Ekonomi
dan Muamalat, Universiti Sains Islam Malaysia (USIM) di Nilai,
Negeri Sembilan. Beliau memperolehi Sarjana Muda Syariah (Figh
and Pengajian Islam) dari Universiti Yarmouk, Jordan dengan Kelas
Pertama (Mumtaz) pada tahun 2001, Sarjana Pentadbiran
Perniagaan (MBA) dengan pengkhususan Perbankan dan
Kewangan Islam dari Universiti Islam Antarabangsa Malaysia pada
tahun 2004 dan dikurniakan Anugerah Pelajar Terbaik Program
serta PhD Kewangan Islam dari INCEIF (The Global University of
Islamic Finance) pada tahun 2019.

Beliau turut memainkan peranan sebagai ahli Jawatankuasa
Syariah di dalam industri perbankan Islam, takaful, retakaful,
koperasi dan wakaf sejak 2012 sehingga ke hari ini. Beliau juga
merupakan ahli Panel Syariah USIM sejak ia ditubuhkan dan
menjadi salah seorang penyelidik fatwa bagi Jabatan Mufti Negeri
Sembilan sejak tahun 2016. Beliau juga merupakan Felo Nadwah
Ahli Sunnah Wal Jama’ah di Jabatan Mufti Negeri Perak Darul
Ridzuan (2023) dan Ahli Jawatankuasa Perundingan Hukum
Syarak Negeri Pahang (2024).

Beliau juga terlibat di dalam bidang Deradikalisasi dan PCVE
(Kefahaman Agama) sejak tahun 2008 dan dianugerahkan
anugerah “Friends of the Police” pada Hari Polis Kebangsaan 2012
di atas sumbangan beliau di dalam bidang ini. Beliau telah dilantik
sebagai sebagai Ahli Panel Deradikalisasi dan Pakar Rujuk Bagi
Kes-kes Keganasan Yang Disiasat Di Bawah Akta Kesalahan
Keselamatan (Langkah-langkah Khas) 2012 oleh Kementerian
Dalam Negeri. Beliau pernah memberi Ilatihan berkenaan
Deradikalisasi di Rabdan Academy (United Arab Emirates) dan
dilantik sebagai salah seorang Advisory Committee bagi Global
Peace Institute (Maldives) dan kini terlibat sebagai salah seorang
ahli penyelidik untuk membangunkan Pelan Tindakan Kebangsaan
bagi Mencegah dan Menangani Pelampau Keganasan
(NAPPCVE).

Dalam pembinaan polisi dan kertas kerja hukum, beliau pernah
telibat sebagai salah seorang panel kepakaran bagi pembinaan
Standard MQA bagi Program Muamalat dan Kewangan Islam
(2012), Manual Pengurusan Wang Khairat JAWHAR (2014), AJK
(Kluster Ekonomi) Pembangunan Dasar Dakwah Negara (2014),
Kertas Kerja Hukum Berkaitan Isu-isu Syariah Madinah Mawaddah
Wakaf City (2020) dan Kertas Kerja Hukum Penjanaan dan
Pelaburan Dana Masijid (2021). Beliau juga merupakan salah
seorang ahli kumpulan penyelidik IMARAH (USIM) yang telah
membangunkan satu sistem pengurusan kewangan masjid dan
surau yang dinamakan sebagai Sistem e-MIMAS™,

Bidang kajian beliau merangkumi Figh Muamalat, Perbankan dan
Kewangan Islam, Tadbir Urus Syariah, Wakaf Korporat, Kewangan
Masijid, Ahli Sunnah dan Jama’ah, Deradikalisasis dan PCVE
(Preventing and Countering Violent Extremism). Di antara kursus-
kursus di peringkat siswazah yang pernah dikendalikan oleh beliau
ialah ialah Figh Muamalat I, Figh Muamalat |l, Pengurusan Haji dan
Umrah, Pengurusan Institusi Perbankan Islam dan Takaful,
Pasaran Wang dan Modal, Halagah (Pengantar Kitab Turath), Usul
Figh dan Kewangan Islam. Manakala di peringkat siswazah, beliau
pernah mengendalikan kursus Qawa’id Fighiyyah, Aplikasi Figh
Muamalat serta Halal dan Haram di dalam Islam.

Beliau juga meminati pengajian ilmu turath dan sering menghadiri
majlis-majlis talaqqi ilmu dan pengajian turath berkitab bersama
para mashayikh, termasuk dalam bidang pengajian ilmu hadis
riwayah dan dirayah.

Di antara buku-buku karangan beliau ialah:

[1] (2011). The Four Introductory Theories of Figh Muamalat.
[2] (2012). Pengurusan Kewangan Masjid: Model Imarah
Masijid.

[3] (2013). 40 Hadis Pengurusan Harta dan Perancangan
Kewangan.

[4] (2013). Menjawab Persoalan Agama: Konsep al-Tark dan
Perkara Baru dan Baik dari Perspektif Shariat.

[5] (2013). Natijah Fikir dan 40 Hadis Kelebihan Zikir.

[6] (2013). Pengajian Halagah UTH3012: Program
Pensiswazahan Guru.

[7] (2013). Cahaya-Cahaya Sunnah Yang Khusus Berkenaan
Kelebihan Selawat Ke Atas Nabi Yang Terpilih &: Al-lmam al-
Hafiz Abu al-‘Abbas al-Uqglishi. (Abdullaah Jalil, Terjemahan).
[8] (2013)a & (2016)b. Nuslts Turathiyyah: Dirasah
Manhajiyyah

[9] (2014). The Four Main Contracts of Figh Muamalat.

Rasulullah # merupakan insan yang paling sempurna akhlaknya dan sebaik-
baik contoh bagi seluruh umat manusia. Allah Taala sendiri memuji Baginda
dengan firman-Nya: “Dan sesungguhnya engkau benar-benar berada di atas .
akhlak yang agung.” Buku 40 Hadis Kemuliaan Akhlak Rasulullah 4z
! menghimpunkan empat puluh hadis pilihan yang menggambarkan keindahan
| peribadi Baginda #, termasuk sifat kasih sayang, tawaduk, pemurah, pemaaf,
sederhana dalam kehidupan serta kemuliaan adab Baginda dalam berinteraksi
dengan keluarga, sahabat dan masyarakat. Setiap hadis disertakan dengan
teks Arab, terjemahan Melayu dan penjelasan ringkas bagi memudahkan
pembaca memahami mesej yang terkandung di dalamnya.

Karya ini diterjemahkan daripada himpunan al-‘Allamah al-Qadt Ydsuf al-
Nabhant,seorang tokoh ulama yang terkenal dengan kecintaannya kepada
Rasulullah ¥ dan khidmatnya dalam menyebarkan sirah serta shama’il
Baginda. Buku ini bukan sekadar bacaan untuk menambah pengetahuan,
bahkan bertujuan menyuburkan rasa cinta kepada Rasulullah # serta
mendorong pembaca mencontohi akhlak mulia Baginda dalam kehidupan
seharian. Sesuai dijadikan bahan pengaijian, usrah, halagah ilmu dan bacaan
keluarga, buku ini diharapkan menjadi panduan dalam usaha membentuk
peribadi Muslim yang berakhlak, beradab dan meneladani sunnah Rasulullah

